
Fundargerð 
 

 
Svæðisráð suðursvæðis - 108. fundur svæðisráðs suðursvæðis haldinn á 

fjarfundi, 
mánudaginn 2. maí 2022, kl. 10:00. 

 
 
Fundinn sátu: 
Matthildur Ásmundardóttir, formaður svæðisráðs, aðalfulltrúi Sveitarfélagsins 
Hornafjarðar, 
Friðrik Jónas Friðriksson, varaformaður svæðisráðs, aðalfulltrúi Sveitarfélagsins 
Hornafjarðar, 
Hjördís Skírnisdóttir, aðalfulltrúi Sveitarfélagsins Hornafjarðar, 
Laufey Guðmundsdóttir, aðalfulltrúi Ferðamálafélags Austur-Skaftafellssýslu, 
Sigríður Arna Arnþórsdóttir, aðalfulltrúi Samtaka útivistarfélaga, 
Snævarr Guðmundsson, aðalfulltrúi umhverfisverndarsamtaka, 
Linda Björk Hallgrímsdóttir, aðstoðarmaður þjóðgarðsvarðar á suðursvæði - Skaftafell, 
Steinunn Hödd Harðardóttir, þjóðgarðsvörður á suðursvæði - Höfn, 
Sigurður Óskar Jónsson, aðstoðarmaður þjóðgarðsvarðar á suðursvæði - Höfn.  

 
 
 

1.   Suðursvæði - af vettvangi stjórnar - 2203070 

 Formaður svæðisráðs fer yfir mál af vettvangi stjórnar. 

 Stjórn Vatnajökulsþjóðgarðs fundaði tvisvar í síðustu viku, þar sem m.a. var fjallað um 
breytingu á lögheimili þjóðgarðsins og aðsetri framkvæmdastjóra. 

    

2.   
Flutningur aðseturs og lögheimilis Vatnajökulsþjóðgarðs til Hafnar í Hornafirði - 
2204068 

 Formaður svæðisráðs kynnir ákvörðun umhverfis-, orku- og loftslagsráðherra um 
flutning á lögheimili Vatnajökulsþjóðgarð til Hafnar í Hornafirði. 

 

Tilkynnt var um það í síðustu viku að lögheimili Vatnajökulsþjóðgarðs og aðsetur 
framkvæmdastjóra yrði flutt til Hafnar í Hornafirði 1. september næstkomandi. 
Svæðisráð fagnar ákvörðuninni. Svæðisráð hefur lengi talað fyrir því að lögheimili 
þjóðgarðsins sé í Sveitarfélaginu Hornafirði, þar sem um 60% sveitarfélagsins er innan 
marka þjóðgarðsins. Mikil sátt hefur verið um þjóðgarðinn í sveitarfélaginu frá stofnun 
hans og starfsemi á suðursvæði hefur verið að eflast jafnt og þétt síðustu ár. 

    

3.   Suðursvæði - skýrsla þjóðgarðsvarða - 2001003 

 Þjóðgarðsvörður fer yfir starfsemi á svæðinu. 

 

Þjóðgarðsvörður á Höfn og aðstoðarmaður þjóðgarðsvarðar í Skaftafelli greindu frá 
verkefnum komandi sumars. Verið er að fjölga landvörðum í Lónsöræfum, á 
Breiðamerkursandi og í Skaftafelli. Svæðisráð fagnar þessari fjölgun þar sem fjöldi 
gesta hefur verið að aukast á svæðunum. 

4.   Björgunarfélag Hornafjarðar - Aðgengi viðbragðsaðila í Þröng - 2204053 

 Erindi Björgunarfélags Hornafjarðar varðandi aðgengismál. Lagt fram til kynningar. 

 

Björgunarfélag Hornafjarðar óskar eftir að koma á samtali við Vatnajökulsþjóðgarð um 
bætt aðgengi fyrir björgunaraðila að fjölsóttum ferðamannastöðum innan þjóðgarðsins í 
Austur-Skaftafellssýslu. Svæðisráð þakkar fyrir erindið og felur starfsmönnum að ræða 
við Björgunarfélagið um þessi mál. Svæðisráð hvetur jafnframt til þess að ætíð sé gott 
samtal milli þjóðgarðsins og björgunarsveita. 

Þjóðgarðsvörður á suðursvæði - Höfn vék af fundi undir þessum lið. 

    

 
Fundargerð ritaði: Sigurður Óskar Jónsson, aðstoðarmaður þjóðgarðsvarðar. 
 
Fundi slitið kl. 11:00. 

 
 
 
 
 
 

  


